
мўътазиланинг фикридир” деб ҳамсуҳбати фикрининг ҳақиқий юзини очиб ташлаш 

билан у ердагиларни эътиборларини ўзига жалб қилган1. Аввал ҳам бир марта Шомга 

келган бу Ханафий фақиҳи ўзи билан бахс қилмоқчи бўлган Шофиъий фақиҳларига 

“мени олдимга ихтилофсиз бўлган масалаларни олиб келинг улар ҳақида гаплашамиз” 
шунга кўра олимлар ихтилофсиз бўлган муаммолар масаласини ўртага ташлаганларида 
У бу мавзулардаги барча фикрларини билдиради ва булар ихтилофсиз масала 

эканлигини далил билан исботлаб беради2. Косоний ҳаётини охиригача Халавия 

мадрасасида мударрислик қилади3. Халавияда дарс берган муддат ичида жуда кўп 

толиб илмлар унинг дарсига иштирок қилганлар ва ҳаммалари ҳам дарсни чиройли 

қабул қилиб, унумли фойдаланганлар. Биз ўрганган Косонийнинг асарида мазҳабнинг 
ичидаги қарашлар ўртасидаги қилган таржиҳлари ва бу таржиҳларда асос олган 

мезонларни эътиборга олиб, Унинг асҳобут-таржиҳ табақасидан эканлигини айтиш 
мумкин бўлади. 

Косоний 587/1191 йилда Халаб шаҳрида вафот қилган4. Уни шаҳарнинг 
ташқарисидаги Мақоми Иброҳим Халил деган жойга турмуш ўртоғи дафн қилинган 

жойга, турмуш ўртоғининг ёнига дафн қилинган. Ҳозирда бу зотнинг қабри зиёратгоҳ 

ҳолатига келтирилган5. 

Хулоса қилиб айтганда Косоний Ҳанафийлиқ мазҳабининг назарий жиҳатдан 

ривожига хизмат қўшган олимдир. Олимнинг асарларини ўрганиш бугунги кунда ислом 

ҳуқуқи борасида юзага келаётган кўплаб муаммоларни ҳал қилишда муҳимдир. 
 

*** 
 

ХIХ АСР ОХИРИ ХХ АСР БОШЛАРИДА БУХОРО АМИРЛИГИДА 

ҚОРАКЎЛ САВДОСИ 

 
Қудратов Ш.Ё. 

БухДУ, Бухоро тарихи кафедраси катта ўқитувчиси. 

 
 
Резюме. Ушбу маколада амирлик пойтахти Бухоронинг нафакат Ўрта Осиё,  

балки жахонда қоракўл тери савдоси маркази саналгани, қоракўл тери савдоси билан 

шуғулланувчи бухоролик савдогарлар ва қоракўл қўйларини боқувчи чорвадор бойлар 

фаолияти ҳакида маълумот берилган. Шунингдек, ушбу савдогарларнинг Бухоро 

амирлиги ҳукумати билан муносабати, уларнинг амирлик иқтисодиётидаги ўрни 
манбалар асосида ўрганилган.  

Калит сўзлар: Қоракўл тери, фирма, ярмарка, қоракўл савдоси, сарроф, 
чорвадор бой, тижорат, карвонсарой, биржа ,воситачи, бўнак ,коммиционер. 

 

Бошқа хонликлар сингари Бухоро амирлиги тарихини ўрганиш ва таҳлил 

қилиш борасида кўп олим ва тадқиқотчилар томонидан илмий изланишлар олиб 
борилган.Бугунги кунда энг асосий вазифа, амирлик тарихини ёритиб берувчи 

ўрганилмаган манба ва ҳужжатларни илмий истеъмолга киритиб,баркамол авлодни 

мустақиллик руҳида тарбиялайдиган янги тадқиқотлар яратиш лозим. Мустақил 

Ўзбекистон давлатининг асосчиси И.А.Каримовнинг қуйидаги сўзлари тарихчилар 

                                                           
1
 Тошкўбризода, Мифтох ас-Саъода, II,135. Heffening, IA,  ,374. 

2
 Ибн Қутлубуғо,63; Тошкўбризода, ўша жой, ал-Субкий,103. 

3
 Хожи Халифа, Кашф аз-Зунун, I,375 б; Серкес, II,1540. 

4
 Ибн ал-Аъдим, Буғятут Талаб фи Тарих Халаб, X,4353. 

5
 Ал-Қураший, II, 244 б; Лакнавий, 53 б. 

учун муҳим методологик кўрсатма бўлиши лозим: “Замонлар ўтар йиллар асрлар ўтади. 

Ҳеч шубҳа йўқки фарзандларимиз невараларимиз келажак насллар Бухорога унинг 

қадим тарихига кайта кайта мурожоат этадилар[1]” 
ХIХ аср охири ‒ ХХ аср бошларида Туркистонда нашр килинган Туркистанская 

туземная газета (Туркистон вилояти газетаси) , Туркестанская ведомости газеталари, 
Туркестанская сборник тўпламида Бухоро амирлигининг сўнги ( ХIХ аср охири ‒ ХХ 

аср бошлари) даври иқтисодиёти тарихи масалалари хусусида бир қатор қимматли 
маълумотлар келтириб ўтилган. 

Бухоро жуда қадимдан Ўрта Осиёда ва бутун жаҳонда қоракўл тери савдоси 

маркази саналган. Ўрта Осиёнинг қоракўл етиштирадиган туманлари: Қоракўл ва 

Қарши, Туркманистоннинг Чоржўй, Карки, ҳатто Хоразм ва Афғонистондан Бухорога 

қоракўл терилари олиб келинган. Биргина Афғонистондан ҳар мавсумда Бухоро 

бозорларига 150-200 минг донагача қоракўл терилар олиб келинганлиги ҳақида 

маълумотлар мавжуд[2]. Қоракўл терилари Бухоро орқали рус бозорларига ва 

Америкага, ҳатто қоракўл тери жуда қадрли бўлган Кавказга ва Эронга ўтиб турган. 

Бухороликларда қоракўл тери турли номлар билан номланган. Қоракўл қўйи 

қўзичоғи териси, қоракўл деб номланади.Табиий туғилган қўзининг паст нави ,,курпея” 

деб номланса , ,,такир”  деб номланган қўзичок териси юқори навда бахоланган. 

Муддатидан олдин сўйилган қўй қўзисининг териси ,,ҳарами” деб номланган ва бу энг 

юкори нав бўлиб ҳисобланган[3]. 

Асосий сифатли қоракўл тери Қоракўл туманида етиштирилиб русча 
,,каракуль” сўзи шу туман номидан олинган. Европа мамлакатларида, Кичик Осиёда 

шу ном билан аталган булса, Эронда  Бухоро териси деб номланган. Манбаларда қайд 

қилинишича қоракўл тери етиштириш бир йилда 1млн 200 минг донани ташкил этиб шу 

товарнинг қарииб ҳаммаси Ныжний ярмаркаси оркали сотилган [4]. 

Чунки Нижегород ярмаркаси қоракўл тери савдоси буйича жахонда етакчи 

ўринларда турган [5]. Ҳатто Нижегород ярмаркасидаги жами молларнинг энг юқори 

ўринда баҳоланаётгани қоракўл эканлиги, илгаридаги ярмаркага қараганда қоракўл 

териси 35 хиссага қимматлашгани, хусусан Америка мамлакатларидан харидорлар 
кўплигини эътироф этади. 

Ўтган йилларга нисбатан бу йил қоракўл териси кўп бўлган бўлсада ярмаркада 

тери нархининг юқори даражада бўлишига сабаб сифатида ярмаркага қадар 
Германиянинг 6та фирмалари вакиллари Бухоро амирлигида бўлиб жами хос бўлган 
териларининг 3/1 фоизини сотиб олганликлари кўрсатиб ўтилади[6]. 

Қоракўл тери савдоси бутунлай бухоролик савдогарлар қўлида бўлган. Асосий 

корчалонлар Бухоро шаҳридан бўлиб йирик савдогарлар сифатида Латифхўжа, 
Убайдуллахўжа, Насриддинбой, Яхёбой, Абдурауф карвонбошилар тан олинган. 

Савдогарлар орасида араблар асосий ўринларда туриб, улар араблар маҳалласида 

яшашарди. Бу маҳалла Саллоҳхона дарвозаси якинида бўлган[7]. Шу маҳалладан 

чиққан, катта қоракўлчи Ҳожи Жўрабек Россия ва чет  элларда Арабов фамилияси 

билан машҳур бўлган. 

Бухоро амирларининг ўзлари ҳам қоракўл савдоси билан шуғулланувчи йирик 

савдогарлар бўлишган. Жумладан, амир Аҳадхон ҳам қоракўл тери савдоси билан 

бевосита шуғулланган[8]. Унинг кўрсатмаси билан Қарши,Чоржўй, Карки туманларида 

закотчилар-давлат солиғини йиғувчилар солиқ пулига қоракўл тери сотиб олиб 

келишган. Қоракўл тери сотиб олишга ҳамма йиғилган пуллар ишлатилган. Шу 

бекликлардан 200 минг дона қоракўл тери сотиб олиниб, қайсиким, бозор нархидан 10 
% кам тўланган. Амир учун сотиб олинган тери жойида ошланиб, навларга ажратилиб, 
Бухорога олиб келинмасдан, Москвага сотиш учун бозорга юборилган. 

Амир Аҳадхон савдогарлар Арабов, Латифхожиларга маблағ берарди ва фойда 
тенг иккига бўлинарди. Савдогарларда амирнинг 200-300 минг тангаси бўлиб, Бухоро 

амирларининг савдогарлар билан тенг шерикчилик қилиб ишлаши оддий ҳолга 
айланган эди. Бухоро амирлигининг сўнги хукмдори амир Саййид Олимхон 1914 

йилдаёк ўзининг яқин кишилари Тўрақул, Қори Музроб ва Қори Муҳаммадлар орқали 

13 минг 500 дона қоракўл терисини Британияга юборади.  Амир Афғонистонга 

келгандан  сўнг Ҳожи Исмоилбек ва Тўрақулни қоракўл териларини сотиш бўйича 

ваколатли шахслар сифатида Лондонга жўнатди. Қоракўл терилари Лондонда 

17.500.000 ҳинд рупиясига сотилади[9].  

Қоракўл териларининг бозорга тушиши мавсумий ҳолатда эди. Савдо 

операциялари миқдори мавсумда жуда баланд даражада кўтарилар эли. 

Йирик савдогарлар мавсумда 15-20 лак [10]  (300 минг рубл) миқдорида товар 

сотиб олишарди. Ўзларида бор бўлган пулни харажат килиб бошқалар капиталини ҳам 

савдога жалб қилишарди. 

Қоракўл тери савдоси мавсуми пулдор саррофлар учун хам фойдали мавсум 

ҳисобланган. Қоракўл терини кўп сотиб олиш айрим савдогарларни синишига олиб 

келган. Қоракўл териси билан савдо олиб бораётган амир, йирик савдогарларни 

Россияда ва бошка чет элларда зарар кўрмай юришлари учун кўп қайғурган. Бирор бир 

катта  савдогар бой касодга учраса , Аҳадхон уларга маблағ берган.  Масалан, бой 

савдогар Латифхўжага 14 лак ( 140 минг танга) маблағни  у учун амир хазинасидан 
беришга амр этган.[11] 

Бухоро амирлигида савдогар бойлар билан бирга қоракўл қўйларини боқувчи 

чорвадор бойлар ҳам бор эди. Улар Бухоро бозорига катта миқдорда қоракўл 

териларини етказишарди. Кўп миқдорда қоракўл терилариларини етказувчилар 

орасида Чориқулбой ва Муродбойлар бор эди. Муродбойнинг 30 минг қоракўл қўйи 

бўлиб, ҳар йили бозорга 20 минг дона қоракўл тери етказиб берар эди. 
Россияда бевосита яшаб хорижий тижоратчилар билан савдо олиб бораётган 

бухоролик йирик савдогар Латифхўжа, укаси Убайдуллохўжага ёзган мактубида, 

омборхоналарда бирорта хам сур тери қолмаганини, немис, француз, инглиз улгуржи 

савдогарлари териларни ҳаммасини харид қилиб кетишганлиги, қўзилатиш мавсумидан 
илгари сур териларга чорвадор бойлар билан кўпрок шартнома тузишни, айникса, 

Ромитан ва Жондор атрофидаги чўлларда боқилаётган қўйларнинг терисини иложи 
борича кўпрок сотиб олиш лозимлигини таъкидлаган. Бухородан туриб акаси 

Латифхўжани қоракўл тери билан таъминлаб турувчи савдогар Убайдуллахўжа 

Ромитан туманига бориб чорвадор бой Чориқулбой билан 50 минг дона қоракўл 

терисини харид қилиш тўгрисидаги келишувлари манбаларда қайд қилинган[12]. 

Бухоро шаҳрида 3 та карвонсаройда тери савдоси олиб борилган. Булар 
саройипўст, саройбарра, сарой урганжи эди. Саройи пўстда мавсум давомида ўзига хос 

қоракўл биржаси пайдо бўларди. Тери савдоси билан шуғулланувчи савдогарлар, 

воситачилар (даллол) бу ерда йиғиларди. Кўп савдогарлар қоракўл териларини ўз 

уйларида сотиб олишарди, қайсиким, уларда тери учун омборлар, терини ошлаш учун 

махсус уйлари мавжуд эди.Масалан, йирик қоракўлчи Жўрабек Арабовнинг ,,Cаройи 

Жўрабек”  деб номланган хусусий карвонсаройи бўлиб, бу ерда у сотиб олган қоракўл 
терилари ошланар ва навларга ажратилган[13].  

Қоракўл териси савдосида асосий ишни воситачи (даллол)лар бажаришган. 

Улар бой савдогарлардан тилхат асосида пулни олиб, ўзлари мустақил равишда 

чўлларга бориб чорвадор бойларга бўнак ( аванс ) бериб келишган.Қоракўл мавсумида 

бориб, қолган пулларни бериб терилар олиб келинган. 

Тери бозорининг ҳолати вақт-вақти билан ўзгариб турганки, бунга маълум бир 

омиллар сабаб бўлган. Узок Европа халқларининг маданий ҳолатини ўзгартирган 

жараён бу мода ҳисобланки, бундан Бухоро савдогарлари жуда катта зарар кўришган. 

Ҳақиқатдан ҳам шундай. Бухоро савдогарлари мода туфайли тери тери савдосидан 
хонавайрон бўлишган.[14] 

Дастлаб, Бухоро бозорларида қорақўлча 2 рубл, биринчи нав ,,тақир’’ ва 

,,ҳарами” 3-4 рублга сотиларди. Четга олиб чиқилган товарлар жуда кўп фойда 

беришни англаган айрим савдогарларлар тери баҳосини оширдилар.1896 йилда 

бухоролик савдогар Насриддинбой Ёкуббоев транспортда қоракўл терини Нижегород 
ярмаркасига олиб бориб сотганидан 60 минг сўм фойда олади. Бошка савдогарлар 

томонидан қоракўл териларининг бариси сотиб олинади. Ныжний Новгородга 
етказилган териларнинг нархи йилдан-йилга ошиб борди. 

1898 йилда пахтачиликни ривожланиши мунособати билан кўплаб савдогарлар 

пахта савдосига киришдилар.Чорвага кам эътибор берилиши натижасида қорақўл 
териси бахоси янада ошди.Бу европалик аёлларни чўчита олмас эди.Улар урфда бўлган 

қоракўл терисидан тайёрланган кийимларни яна ва яна сотиб ола бошладилар. 

,,Ҳарами” дан тикилган жакет 200-300 рубл, ,,тақир” дан тикилган ратонда 1000 

рубл эди.Айни шу пайтда Европада қорақўлга ўхшаган чиройли плюшь ишлаб чиқилди 

ва  у  ўн баравар арзон эди. Натижада қоракўл тери нархи анча арзонлашди. Бухоро 

савдогарлари ҳар ўн терига 75-120 рубл тўлаб сотиб олишар эди. Булар Европада мода 
ўзгаргарганини билишмас эдилар. 

1903 йил бошларида немис савдогарлари Бухорога келиб жуда кам тери сотиб 

олишди. Улар мода туфайли қорақўл тери нархлари янада тушишини айтишганда, 
Бухоро савдогарлари ярмаркада яхши навдаги терига 120 рубл сўрашар эди. Лекин, бу 

нархда товарни ҳеч ким сотиб олмас эди. Натижада, қоракўл териси нархи тушиб 
кетди. Кўп савдогарлар товарларни сотаолмай хонавайрон бўлишди. 

Катта савдогар Убайдулла Хўжаев Ныжнийга 350 000 дона қоракўл терисини 8 

рублдан сотиб олиб келди. Бироқ , бу ерда сотиб олган пулига ҳам сота олмади[15]. 

Қоракўл тери билан савдо қиладиган савдогарлар Бухорода ва Россияда хизмат 

кўрсатиш ишларидан фойдаланишган. Йирик, савдо шаҳарлари Москва ва Ныжний 
Новгорода бухоролик савдогарларларга коммиссионерлар, яъни товарни 
жойлаштирувчи ва сотишга кўмаклашувчилар ёрдам беришган.Товарларни жўнатишда 
савдогарлар транспорт компаниялари хизматидан фойдаланишган. Улар Бухорода 3 та 
бўлиб, ,, Кавказ ва Меркурий ” ,,Россия” ва ,,Шаркий Жамият” деб номланар эди 

.Баъзи бир бой савдогарлар коммиссионерлар билан телеграф орқали алоқа қилишган. 
Хуллас, бухоролик савдогар тадбиркорларнинг халқаро савдо-сотиқ ривожида 

ўрни ва тарихий роли мухим аҳамият касб этган. Бухоролик қоракўл тери савдоси 

билан шуғулланувчи савдогарларнинг ўтмишда мавқеи баланд бўлган. Бухоролик 

савдогарлар ҳалол савдо билан шуғулланиб,  савдо қилаётган халқлар ўртасида 
адолатли савдо мунособатларини ўрнатганлар ва Бухоро мамлакатининг 

ривожланишига ҳисса қўшганлар. 

РЕЗЮМЕ 
В данной статье даются сведедения относительно того что Бухара, считался 

центром торговли каракулевых шкур не только в Средней Азии, а тагже во всем мире, о 
деятельности бухарских тарговцев каракулевых шкур, о богатых которые занымались 
разведенным каракулевых овец. Также, отношения этих торговцев с правительством 
Бухарского эмирата, место этих торговцев а экономике эмирата на основе источников.  

Ключевая слова: Каракулевая шкура, фирма, ярмарка, каракулевая торговле, 
меняла, богач-животновод, коммерция, биржа, каравансарай, посредник, аванс, 
коммиционер. 

 
RESUME 

The following article gives the information on the activities of the Bukhara tradesmen 
who had prominent role in Central Asia and the world, karakul sheep negociants, karakul 
sheep breeding herdsmen, also the facts related with the emirates’ capital Bukhara.  
Furthermore, the relations of these tradesmen with the government of the emirate of Bukhara, 
their role in the economy of the emirate  are studied based on the sources 

. Key words: karakul skin, firm, fair, karakul trade, exchanger, herdsmen, commerce, 
caravansaray, stock exchange, deoler, advana, commissioner.  

ИФОДАИ ШУМОРАИ ТАНҲО ВА ДУГОНА ДАР ЗАБОНИ АРАБӣ ВА 

ҚИЁСИ ОН БО ЗАБОНИ ТОҶИКӣ 

 
Қӯзиева Н.М., номзади илмҳои филологӣ, сармуаллимаи кафедраи грамматикаи 

забони арабии факултети забонҳои шарқи МДТ “ДДХ ба номи академик Б. Ғафуров” 

Ашрапов Б.П., омӯзгори кафедраи забони англисии факултети забонҳои шарқи 

МДТ “ДДХ ба номи академик Б. Ғафуров” 

(Тоҷикистон, Хуҷанд) 
 
 
Яке аз аломатњои барљастаи грамматикии исм категорияи шумора ба њисоб 

меравад. Дар ҳамаи забонҳои дунё шаклҳои шумора аз рӯйи табиати семантикии ин 

гуна вожаҳо мутааллиқ ба исманд, зеро категорияи шумора муносибати миқдорӣ ё 

